
Vísað er til bréfs yðar, dags. 26. ágúst 2025 þar sem óskað er upplýsinga um
hvort og þá hvernig innviðaráðuneytið hafi brugðist við niðurstöðum barnaþinga
sem haldin hafa verið árin 2019, 2022 og 2023.

Eitt af því sem kom fram á öllum barnaþingum var umræða um skólamáltíðir,
gæði þeirra og verð. Innviðaráðherra lagði fram frumvarp í maí 2024 um að frá og
rneö haustin~ það ár yrðu skólamáltíðir gjaldfrjálsar fyrir öll börn á grunnskólastigi
ufTl allt land: Verkefnlð var afrakstur samvinnu ríkis, sveitarfélaqa Qg aðila

vinnumarkaðarins um að auka lífsgæði barna óg bæta kjörfjölskyldna þeirra og
hefur nú verið tryggt fjármagn til næstu ára. '

Þingmenn barnaþings hafa umrædd ár verið með ýmsar hugmyndir á sviði
samgöngumála sem miða að bættum almenningssamgöngum innanbæjar og milli
landssvæða bæði í formi strætóferða og innanlandsflugs. Einnig voru kostir
borgarlínu nefndir og óskir settar fram um fleiri hjóla- og göngustíga og að
ókeypis væri í strætó.

Samgöngusáttmálinn sem gerður var árið 2019 og uppfærður í ágúst 2024, milli
ríkisins og sex sveitarfélaga á höfuðborgarsvæðinu, miðar að því að stytta
ferðatíma, minnka tafir, auka umferðaröryggi, draga úr kolefnisspori, bæta
almenningssamgöngur og fjölga hjóla- og göngustígum en gildistími sáttmálans
hefur verið lengdur til ársins 2040.

Frá árinu 2019 er búið að leggja rúmlega 20 kílómetra af hjóla- og göngustígum
og stefnt er að enn frekari árangri á næstu árum. í sumar var þjónusta Strætó
aukin verulega á höfuðborgarsvæðinu á grundvelli samgöngusáttmálans með
fjölgun ferða og lengri aksturstíma. Þá er undirbúningur fyrir fyrstu lotu borgarlínu
kominn vel á veg. Loks er unnið að því að bæta almenningssamgöngur milli
byggðalaga.

í september 2020 var Loftbrú kynnt til sögunnar og hefur íbúum með lögheimili á
landsbyggðinni fjarri höfuðborgarsvæðinu eða á eyjum án vegasambands verið
kleift að fá 40% afslátt af ferðum til og frá Reykjavík, allt að 6 flugleggi á ári.
Rúmlega 60 þúsund íbúar eiga rétt á að nýta Loftbrúna, fullorðnir og börn, og
hefur notkun þjónustunnar verið vaxandi ár frá ári.

Ráðherrar í innviðaráðuneytinu og forverum þess hafa ávallt lagt sig fram um að
hlusta á raddir barna og ungs fólks, tekið þátt í barnaþingum, haldið sérstaka

fundi um málefni barna í samgöngum og í samgönguáætlun á hverjum tíma er
lögð áhersla á umferðarfræðslu og forvarnarstarf með það sérstaklega fyrir
augum að ná athygli barna og unglinga.

Við hlökkum til að fylgjast með og taka þátt í næsta barnaþingi og heyra góðar
hugmyndir og ábendingar barna og ungmenna um málefnasvið ráðuneytisins.

Fyrir hönd ráðherra,

Arndís D. Arnardóttir

